ՀԻՄՆԱՎՈՐՈՒՄ

«ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
    1. Ընթացիկ իրավիճակը և իրավական ակտի ընդունման անհրաժեշտությունը․
    Նախագծի ընդունման անհրաժեշտությունը պայմանավորված է ունիվերսալ թափքով մեքենաների, պարեկային ավտոմոբիլներում mobile համակարգի, համացանցային տեսախցիկների, ջերմային տպիչների և ճաղավանդակների մատակարարումների ժամկետների երկարաձգման հանգամանքով։  
    2. Կարգավորման նպատակը և բնույթը.
    Նախագծով առաջարկվում է թույլատրել ՀՀ ներքին գործերի նախարարությանը «Ավանտգարդ» ՍՊԸ-ի հետ 25.09.2024թ. կնքված N «ՀՀ ՆԳՆ ՀՄԱԱՊՁԲ-2024/Հ-41» ծածկագրով ունիվերսալ թափքով մեքենաների (67 հատ էլեկտրոմոբիլ) պայմանագրի մատակարարման ժամկետը երկարաձգել մինչև 2025 թվական հունվարի 20-ը, որը պայմանավորված է այն հանգամանքով, որ գնման ենթակա ապրանքների մատակարարումներն իրականացվում են արտերկրից, և ժամկետի սղության պատճառով (ֆինանսական միջոցները հատկացվել են ՀՀ կառավարության 2024թ. սեպտեմբերի 5-ի թիվ 1434-Ն որոշմամբ) կազմակերպության կողմից մինչև սույն թվականի տարեվերջ գնման առարկաների մատակարարումները պատվիրատուին (ՀՀ ՆԳՆ-ին)  հնարավոր չէ ապահովել։
    Միաժամանակ, առաջարկվում է 67 էլեկտրոմոբիլների համար անհրաժեշտ՝ «Ի Ջի Էլեկտրոնիքս» ՍՊԸ-ի հետ 21․06․2024թ․ կնքված N «ՀՀ ՆԳՆ ԷԱՃԱՊՁԲ-ՏՊԻՉ/2024/Լ-49» ծածկագրով ջերմային տպիչների, «Ալիկանտե» ՍՊԸ-ի հետ 18․06․2024թ․ կնքված N «ՀՀ ՆԳՆ ԲՄԱՊՁԲ-ՄՈԲԱՅԼ/2024/Հ-30» ծածկագրով պարեկային ավտոմոբիլներում mobile համակարգի, «Ջի-Էս-Սի» ՍՊԸ-ի հետ 08․04․2024թ․ կնքված N «ՀՀ ՆԳՆ ԷԱՃԱՊՁԲ-2024ՀՄՏԽ» ծածկագրով համացանցային տեսախցիկների և «ՀՀ ՆԳՆ ԷԱՃԱՊՁԲ-VOLVO/2» ծածկագրով ճաղավանդակների, որոնց գնման ընթացակարգը գտնվում է պայամանագրի կնքման փուլում, մատակարարման ժամկետները երկարաձգել մինչև 2025 թվականի հունվարի 30-ը։ Հարկ ենք համարում նշել, որ նշված ընթացակարգը գտնվում է անգործության փուլում (ավարտվում է 2024 թվականի նոյեմբերի 29-ին):
    3. Նախագծի մշակման գործընթացում ներգրավված ինստիտուտները և անձինք.

    ՀՀ ներքին գործերի նախարարություն։
    4. Ակնկալվող արդյունքը.
    Նախագծի ընդունմամբ «ՀՀ ՆԳՆ ՀՄԱԱՊՁԲ-2024/Հ-41» ծածկագրով ունիվերսալ թափքով մեքենաների (67 հատ էլեկտրոմոբիլ) պայմանագրի մատակարարման ժամկետը կերկարաձգվի մինչև 2025 թվական հունվարի 20-ը, իսկ «ՀՀ ՆԳՆ ԷԱՃԱՊՁԲ-ՏՊԻՉ/2024/Լ-49», «ՀՀ ՆԳՆ ԲՄԱՊՁԲ-ՄՈԲԱՅԼ/2024/Հ-30», «ՀՀ ՆԳՆ ԷԱՃԱՊՁԲ-2024ՀՄՏԽ» և «ՀՀ ՆԳՆ ԷԱՃԱՊՁԲ-VOLVO/2» ծածկագրերով պայմանագրերի գնման առարկաների մատակարարումները կերկարաձգվեն մինչև 2025 թվականի հունվարի 30-ը, որով կապահովվի մատակարար կազմակերպության կողմից մինչև նշված ժամկետները գնման առարկաների մատակարարումները ՀՀ ներքին գործերի նախարարությանը։
    5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
    Նախագծի ընդունմամբ 2024-2025թթ. պետական բյուջեի եկամուտներում և ծախսերում փոփոխություններ չեն առաջանա:
    6. Կապը ռազմավարական փաստաթղթերի հետ.
    Նախագիծը չի բխում ռազմավարական փաստաթղթերից։
ՀՀ ներքին գործերի նախարարություն

